ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 9-Ի N 1766-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Կառավարությունը 09.12.2025թ.-ի N 1766-Ա որոշմամբ Ազգային ժողովին առաջարկել է 2025 թվականի դեկտեմբերի 16-ին գումարել Ազգային ժողովի արտահերթ նիստ: Նախագծերի ընդունման հրատապությամբ պայմանավորված, անհրաժեշտություն է առաջացել Ազգային ժողովի արտահերթ նիստի օրակարգում կատարել լրացումներ: Առաջարկվում է օրակարգում ներառել ևս 5 հարց:
Ոստիկանության մասին» օրենքում լրացում կատարելու մասին օրենքի և հարակից օրենքների նախագծերի հրատապությունը պայմանավորված է այն հանգամանքով, որ մինչև Օպերատիվ կառավարման գրասենյակի գործարկումը անհրաժեշտ է իրավական հիմք նախատեսել, որպեսզի հնարավոր լինի համապատասխան փոփոխություններ կատարել Հայաստանի Հանրապետության ներքին գործերի նախարարության, փրկարար ծառայության և ոստիկանության կանոնադրություններում, ինչպես նաև գրասենյակի գործունեությունը կանոնակարգող համապատասխան իրավական ակտերում: Բացի այդ, օպերատիվ կառավարման գրասենյակի ծրագրատեխնիկական ապահովումը պահանջում է որոշակի ժամկետներ, որոնք հնարավոր կլինի ավարտին հասցնել օրենքների ուժի մեջ մտնելու ժամկետներում:
«Հայաստանի Հանրապետության ներքին գործերի նախարարության և Արաբական Միացյալ Էմիրությունների ներքին գործերի նախարարության կողմից տրամադրվող վարորդական վկայականների փոխադարձ ճանաչման և փոխանակման մասին» փոխըմբռնման հուշագիրը վավերացնելու մասին» նախագծի հրատապությունը պայմանավորված է նրանով, որ տոնական և հանգստյան օրերին երկու երկրների քաղաքացիները հնարավորինս շուտ կարողանան դյուրին և անխոչընդոտ վարել տրանսպորտային միջոցները մյուս երկրի տարածքում իրենց վարորդական վկայականներով։
Ըստ այդմ, էմիրաթական կողմի հետ բանակցությունների ընթացքում շեշտադրվել է, որ Հուշագրի վավերացման գործընթացը հայկական կողմը կավարտի մինչև 2025թ․ տարվա վերջ։
Օրակարգում ներառված նախագծերը  առաջարկում ենք քննարկել երկու ընթերցմամբ՝ 24-ժամանոց ընթացակարգով /բացառությամբ՝ «Հայաստանի Հանրապետության ներքին գործերի նախարարության և Արաբական Միացյալ Էմիրությունների ներքին գործերի նախարարության կողմից տրամադրվող վարորդական վկայականների փոխադարձ ճանաչման և փոխանակման մասին» փոխըմբռնման հուշագիրը վավերացնելու մասին» նախագծի/: 

